ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԱՊՐԻԼԻ 27-Ի  N 582-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Իրավական ակտի անհրաժեշտությունը (նպատակը). 
ՀՀ կառավարության 27.04.2006թ. «Հաշվետու տարվա արդյուքներով հարկային մարմնի կողմից հարկ վճարողների (ապահովադիրների) վերաբերյալ տվյալների հրապարակման կարգը հաստատելու մասին» N582-Ն որոշման նախագծով նախատեսված փոփոխությունները պայմանավորված են հարկային մարմնի կողմից տեղեկությունները գերազանցապես էլեկտրոնային եղանակով հրապարակելու և մամուլում հրապարակման ծախսերի կրճատման անհրաժեշտությամբ, ինչպես նաև «Շահութահարկի մասին» ՀՀ օրենքի 39-րդ հոդվածով օտարերկրյա ներդրումներով ռեզիդենտների արտոնության համար սահմանված ժամկետի ավարտով:
 
1.1 Կարգավորման հարաբերությունների ներկա վիճակը և առկա խնդիրները.
Ներկայումս ՀՀ կառավարության 27.04.2006թ. «Հաշվետու տարվա արդյունքներով հարկային մարմնի կողմից հարկ վճարողների (ապահովադիրների) վերաբերյալ տվյալների հրապարակման կարգը հաստատելու մասին» N582-Ն որոշման N1 հավելվածով հաստատված` «Հաշվետու տարվա արդյունքներով հարկային մարմնի կողմից հարկ վճարողների (ապահովադիրների) վերաբերյալ տվյալների հրապարակման» կարգի 4-րդ կետով նախատեսված է, որ կարգի 2-րդ կետով և 3-րդ կետի «ա», «գ», «դ» և «ե» ենթակետերով սահմանված` հարկ վճարողների (ապահովադիրների) վերաբերյալ տվյալները հարկային մարմնի կողմից հրապարակվում են առնվազն 3000 oրինակ տպաքանակ ունեցող մամուլում և հարկային մարմնի պաշտոնական ինտերնետային էջում: Կարգավորման հարաբերությունների ներկա վիճակում, երբ ՀՀ կառավարության որոշմամբ նախատեսված տեղեկատվությունն օգտագործողների ինտերնետային հասանելիության մակարդակը բարձր է, խնդիր է մամուլում հրապարակման ծախսերի կրճատումը:
1.2. Առկա խնդիրների առաջարկվող լուծումները. 


Հաշվի առնելով վերջին տարիներին ինտերնետային հասանելիության մակարդակի էական բարձրացումը, և մամուլում հրապարակման ծախսերի կրճատման անհրաժեշտությունը, նախագծով առաջարկվում է հարկ վճարողների (ապահովադիրների) վերաբերյալ տվյալները հրապարակել միայն հարկային մարմնի ինտերնետային կայքում տեղադրելու միջոցով:
Միաժամանակ, հաշվի առնելով «Շահութահարկի մասին» ՀՀ օրենքի 39-րդ հոդվածով օտարերկրյա ներդրումներով ռեզիդենտների արտոնության համար սահմանված ժամկետի ավարտը, նախագծով առաջարկվում է ՀՀ կառավարության 27.04.2006թ. N582-Ն որոշմամբ հաստատված կարգից հանել վերոնշյալ արտոնությանն առնչվող տվյալների հրապարակման  պահանջը:


2. Կարգավորման առարկան. Նախագծի կարգավորման առարկան պայմանավորված է մամուլում հրապարակման ծախսերի կրճատման անհրաժեշտությամբ:
3. Իրավական ակտի կիրառման դեպքում ակնկալվող արդյունքը. Ակնկալվում է, որ նախագծի ընդունման արդյունքում  հարկային մարմնի կողմից հարկ վճարողների (ապահովադիրների) վերաբերյալ տվյալները մամուլում չհրապարակվելու դեպքում տարեկան կտնտեսվի 8-ից 10 մլն. դրամ:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԱՊՐԻԼԻ 27-Ի  N 582-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ 

ԱՆՀՐԱԺԵՇՏՈՒԹՅԱՆ  ԿԱՄ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ

«Հայաստանի Հանրապետության կառավարության 2006 թվականի ապրիլի 27-ի N582-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ կատարելու անհրաժեշտություն չկա:
ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԱՊՐԻԼԻ 27-Ի  N 582-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏՈՒԹՅԱՆ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ

«Հայաստանի Հանրապետության կառավարության 2006 թվականի ապրիլի 27-ի N582-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ պետության եկամուտների նվազեցում կամ ծախսերի ավելացում տեղի չի ունենա: Նախագծով նախատեսվում է ծախսերի կրճատում:






